

Аңлатма язуы

10 нчы сыйныф   өчен  эш программасы түбәндәге  документларга нигезләнеп төзелде:

1.« Россия Федерациясенең Мәгариф турындагы Законы» ( Закон Российской Федерации от 29.12.2012 №273 – ФЗ «Об образовании в РФ»)
2.  Төп гомуми белем бирү  дәүләт стандарты ның  федераль компоненты(ФК ГОС).
[bookmark: _GoBack]		Укыту фәненең уку планында тоткан урыны
· 10 нчы сыйныфта программа буенча 68 сәг. бирелгән.  Укыту планында каралганча, татар  теле дәресләре өчен эш программасы атнага 1 сәгать исәбеннән елга 35 сәгатькә төзелде. Шуңа күрә дәресләр саны кыскартылды.

Эш программасының эчтәлеге.
Яңа стандарттагы иң мөһим таләп мондый: мәктәпне тәмамлаганда, «укучы үз алдына максат куярга һәм аны тормышка ашыру юлларын үзе таба алу дәрәҗәсенә күтәрелергә тиеш”. Бу – яңа стандартта эшлекле белем дип атала. Эшлекле белем – стандарт керткән яңалыкның әһәмиятле эчтәлеген ачып бирүче иң гомуми төшенчә. Белем алу гамәлләренең структурасын һәм принцибын стандарт үзе аңлата:
Татар теле укытуның максатлары:
укучыларда гражданлык һәм патриотик хисләр тәрбияләү;
укучыларга татар халкына хас булган рухи, әхлакый, мәдәни төшенчәләр турында мәгълүмат бирү;
татар теленең эчке үзенчәлекләренә төшендерү;
ана телендә аралаша белү культурасын тәрбияләү һәм аны үстерү;
татар телен иҗтимагый күренеш буларак аңлау, шушы тел нормаларын саклап, татар телендә тормышның төрле ситуацияләренә бәйле рәвештә аралаша-аңлаша белү;
тел берәмлекләрен танып, аларны тикшерә, чагыштыра алу һәм аралашуда урынлы куллану күнекмәләрен камилләштерү;
текст белән эшләү, аннан кирәкле мәгълүматны ала белү һәм аны тиешенчә үзгәртә алу күнекмәләрен үстерү;
ана теленнән алган белем һәм күнекмәләрне укучыларның үз сөйләмендә куллана алуларына ирешү;
дәресләрдә алган белемнәрне аралашуның төрле өлкәләрендә урынлы һәм дөрес итеп куллана белү;
укучыларның орфографик һәм пунктацион грамоталыгын үстерү.
Белем бирү эчтәлегенең мәҗбүри минимумы.
Коммуникатив компетенция. Сөйләмдә аралашу өлкәләре һәм ситуацияләр. Сөйләм  ситуацияләрен тәшкил итә торган берәмлекләр.
Сөйләм эшчәнлеге төрләрен (тыңлап аңлау, сөйләү, уку һәм язу) камилләштерүне дәвам итү;
Аралашуның төрле өлкәсенә караган диалогик һәм монологик сөйләм күнекмәләрен үстерү 
Текстның төренә карап, аны төрлечә уку күнекмәләрен камилләштерү.
Тәкъдим ителгән текстны мәгълүмати әһәмияте ягыннан үзгәртү. 
Фәнни, рәсми эш, публицистик, сөйләм һәм матур әдәбият стильләре, аларның үзенчәлекләре.
Фәнни һәм  рәсми аралашуның телдән һәм язма формаларын куллану.доклад, реферат, тезис., бәяләмә, алу кәгазе, ышаныч кәгазе, резюме   
кебек төрле жанрдагы зш кәгазләрен язу күнекмәләрен камилләштерү.
Сөйләм әдәбе нормалары.

Лингвистик компетенция. Телнең кеше тормышында һәм җөмгыятьтә тоткан урыны. Татар теле – Татарстан Республикасының дәүләт теле. Татар теле – татар халкының милли теле. 
Матур әдәбият һәм аның нормалары турында төшенчә. 
Татар теленең үсештә булуы. Соңгы елларда татар теле лексикасындагы үзгәрешләр. 
Тел белеменә караган сүзлекләр һәм алардан файдалану
	Укучыларның әзерлек дәрәҗәсенә таләпләр:
телнең төп функцияләрен  белү;
“сөйләм ситуациясе”, “әдәби тел”, “тел нормасы”, “сөйләм культурасы” төшенчәләренең мәгънәләрен аңлау;.
тел берәмлекләрен һәм ярусларын, аларның төп билгеләрен һәм үзара бәйләнешләрен белү;
татар әдәби теленең орфоэпик, лексик, грамматик, орфографик,һәм пунктацион нормаларын белү;
тормыш-көнкүреш, иҗтимагый-мәдәни, фәнни-уку, рәсми эш стильләрен, аларга бәйле булган сөйләм әдәбе нормаларын белү;
телдән һәм язмача белдерелгән төрле фикерләргә эчтәлеге һәм формасы ягыннан чыгып бәя бирү;
текстка лингвистик анализ ясау;
тел белән халык тарихы, мәдәнияты тыгыз бәйләнгән булуын аңлау;
текстның жанрына карап, аны төрлечә (танышу, өйрәнү, рефератив характерда һ.б.) уку;
кирәкле мәгълүматны төрле чыганаклардан (фәнни текстлардан, белешмә әдәбияттан, компакт дисктан, Интернеттан) алу;
телдән һәм язмача бирелгән текстны мәгълүмати яктан эшкәртүнең төрле алымнарын файдалану;
тормыш-көнкүреш, фәнни, рәсми текстларны монологик һәм диалогик характерда, төрле жанрда һәм стильдә язу;
телдән һәм язма сөйләмдә татар әдәби теленең орфоэпик, лексик, грамматик нормаларын саклау;
аралашуның төрле өлкәләрендә сөйләм әдәбе нормаларын саклау;
язуда хәзерге татар здзби теленең орфографик һәм пунктацион нормаларын саклау;
сөйләмдә һәм язуда татар әдәби теленә хас булган сүз тәртибен саклау;
татар әдәби телендә төрле ситуацияләрдә телдән һәм язма аралаша белү;
төрле жанрда һәм стильдә язылган (сөйләнгән) текстны татар теленә рус теленнән, рус теленә татар теленнән тәрҗемә итә белү.

Формалаштырылган гомуми белем бирү осталыгы һәм күнекмәләренә бәяләмә 
1. Фонетика, лексика тармаклары турында, сузыкларга һәм тартыкларга хас орфоэпик һәм орфографик нормаларны белү, аваз үзгәрешләренә аңлатма бирә белү.
2. Татар теленең сүзлек составын белү. Лексикография буенча тулы мәгълүмат бирә белү.
3. Сүз төзелеше, сүз ясалышы, кушымчалар турындагы белемнәрне ныгыту.
4. Сүз төркемнәре. Синтаксис буенча тулы мәгълүмат алу.
5. Язу тарихын тирән белү.
Предмет буенча укучылар үзләштерергә тиешле белем осталыгы һәм күнекмәләре 
(уку елы ахыры)

1. Орфография, орфоэпия нормаларын үзләштерү, фонетик анализ ясый белү.
2. Төрле сүзлекләрдән файдалану күнекмәләрен булдыру.
3. Сөйләмдә сүз төркемнәреннән дөрес һәм урынлы файдалану, төгәл итеп анализлау
4. Сүзләргә фонетик, морфологик, синтаксик анализ ясый белү күнекмәләрен булдыру, анализ үрнәкләрен камил белү.
5. Сүз ясалышын, төзелешен, сүзтезмәләрне тикшерү үрнәкләрен камил белү.
6. Орфографик прициплар һәм аларның нормаларын белү.
7. Стилистика һәм сөйләм культурасы нормаларын төгәл белү.
8. Пунктуация кагыйдәләреннән дөрес файдалану.
9. Сөйләм эшчәнлеге буенча тулы мәгълүматлы булу.
	Язма эшләрнең күләме һәм аларны бәяләү
Укучыларның тел һәм сөйләм материалын үзләштерү дәрәҗәсен яки аларның гомуми грамоталылыгын диктант, изложение, сочинение яздырып тикшереп була. Моннан тыш, сорауларга язма рәвештә җавап алу да уңай нәтиҗә бирә. Сораулар укыган әсәр, аерым текст, рәсем яки караган фильмнар буенча тәкъдим ителә. Бу очракта язма эшнең күләме һәр сыйныфның изложение күләменнән артмый. Укытучы эшне бәяләгәндә, түбәндәге таләпләрне истә тотарга тиеш: җавапның тулы, төгәл, дөрес булуы, сөйләмне стилистик яктан камиллеге, орфографик һәм пунктуацион яктан грамоталылыгы.
Сорауларга җавап язуны бәяләү:
Барлык сорауларга да дөрес җавап бирелсә, «5» ле куела (бер сөйләм хатасы яки бер пунктуацион хата булырга мөмкин).
орауларга дөрес җавап бирелсә, ләкин ике сөйләм хатасы, өч орфографик, ике пунктуацион хата яки ике сорауга җавап язганда төгәлсезлек җибәрелсә, «4» ле куела.
Язма эштә сорауларга җавап бирә белү күнекмәләре сизелсә, өч сөйләм хатасы, дүрт орфографик, биш пунктуацион хата булса, «3» ле куела.
Җавапларның яртысы дөрес булмаса, сөйләм хаталары өчтән артса, биш орфографик, алты пунктуацион хатасы булса, «2» ле куела.

Язма эшләрнең күләме

	Сыйныф
	Эш төрләре

	
	Сочинение
	Диктант
	Изложение
	Барлыгы

	X
	3(1)
	2(1)
	1
	6 (2)



Искәрмә. Җәя эчендә контроль характердагы эшләр саны күрсәтелде.
Диктантларның күләме һәм аларны бәяләү
Диктант — укучының гомуми грамоталылыгын тикшерү өчен уздырыла торган язма эшнең бер төре. Диктантлар берничә төрле була: сүзлек диктанты, өйрәтү диктанты, искәртмәле, аңлатмалы, сайланма, иҗади, күрмә, хәтер, ирекле диктантлар.
Орфографик хатасы булмаса, «5» ле куела (бер пунктуацион хата булырга мөмкин).
Бер орфографик, бер пунктуацион хатасы булса, «4» ле куела.
Ике орфографик, ике пунктуацион хатасы булса, «3» ле куела.
Биш орфографик, дүрт—алты пунктуацион хатасы булса, «2» ле куела.
Контроль диктантларның күләме һәм аларны бәяләү
Алган белем һәм күнекмәләрне тикшерү өчен, контроль диктантлар елга ике тапкыр яздырыла.
Контроль диктантның күләме
	Ел вакыты
	Сүз саны

	
	X

	Уку елы башында
	120—130

	Уку елы ахырында
	130—140


Контроль диктант текстлары үз эченә өйрәтелгән тема яки темалар буенча орфограмма һәм пунктограммаларны (2—3 очрак) ала. Грамматик биремле диктант булганда, сүз саны киметелә дә ала. Контроль диктантта укучы тарафыннан төзәтүләр күп булса, билге бер баллга төшәргә мөмкин

Контроль диктантны бәяләү
Эш пөхтә башкарылса, хатасы булмаса «5» ле куела. (Бер — орфографик, ике пунктуацион хата булырга мөмкин.)
Ике орфографик, ике пунктуацион яки бер орфографик, дүрт пунктуацион хаталы эшкә «4» ле куела.
Дүрт орфографик, дүрт пунктуацион яки өч орфографик, алты пунктуацион хаталы эшкә «3» ле куела.
Алты орфографик, биш пунктуацион яки биш орфографик, сигез пунктуацион хаталы эшкә «2» ле куела.
Изложениенең күләме 
Изложение яздыру өчен, матур әдәбият әсәрләреннән өзекләр, хикәяләр, аерым текстлар алына. Алар эчтәлеге һәм күләме ягыннан тиешле сыйныф таләпләренә җавап бирергә, тәрбияви максатларны үз эченә алырга һәм бәйләнешле сөйләм күнекмәләрен үстерү, камилләштерү юнәлешендә булырга тиеш. Изложение ярдәмендә укучының тема эчтәлеген ача белү осталыгы, лексик байлыгы, орфография, грамматика, пунктуация өлкәсенә караган грамоталылыгы тикшерелә. Бу вакытта яңа сүзләр һәм тәгъбирләрне аңлатырга һәм аларны тактага язып куярга кирәк.
Изложение текстының күләме
 (
Сыйныф
Уку
 
елы
 
башы
Уку
 
елы
 
ахыры
Сүз саны
Язма
 
кү
л
әме
Сүз саны
Язма
 
кү
л
әме
X
390—410
145—155
410—430
155—165
)
Изложениене бәяләгәндә, фикерләрнең логик        эзлеклелегенә, эчтәлекнең тулы, дөрес бирелүенә, язма сөйләм теленең камиллегенә, грамоталы итеп яза алу дәрәҗәсенә игътибар ителә. Изложение һәм сочинениегә ике төрле билге куела. Берсе— эчтәлек, сөйләмне дөрес оештыра алу өчен, икенче — грамоталылыкка.
Изложениене бәяләү
1. Тема тулысынча ачылган, фактик һәм техник хаталары булмаган, стиль бердәмлеге сакланган эшкә «5» ле куела. (Бер орфографик, ике пунктуацион яки ике грамматик хатасы булырга мөмкин.);
2. Текстның эчтәлеге темага нигездә туры килсә, фикерне белдерүдә зур булмаган ялгышлыклар җибәрелсә, бер-ике фактик, бер-ике техник хатасы булса, ике орфографик, ике-өч пунктуацион, бер грамматик хатасы булган эшкә «4» ле куела;
3. Язмада эчтәлек эзлекле бирелмәсә, стиль бердәмлеге сакланмаса, өч фактик, ике-өч техник хатасы булса, өч орфографик, дүрт пунктуацион, ике грамматик хатасы булган эшкә «3» ле куела;
4. Эзлеклелек, стиль бердәмлеге сакланмаса, язма эш планга туры килмәсә, фактик һәм техник хаталары күп булса, орфографик хаталарның саны дүрттән, пунктуацион хаталарның саны биштән, грамматик хаталар саны өчтән артса, «2» ле куела.
Сочинениенең күләме һәм аны бәяләү
Иҗади эшнең бер төре буларак, сочинение — укучының язма рәвештә үти торган эше. Ул бәйләнешле сөйләм үстерү күнекмәләре булдыруда зур әһәмияткә ия.
Әдәби (хикәяләү, очерк, истәлек, хат, рецензия һ.б.), әдәби-иҗади, өйрәтү характерындагы, ирекле, рәсемнәр нигезендә үткәрелә торган һәм контроль сочинениеләр була.
Сочинение план нигезендә языла. Ике сәгать дәвамында сыйныфта язылган сочинениенең күләме 3-5 бит булырга тиеш.
Сочинениене бәяләү
1.Язманың эчтәлеге темага тулысынча туры килсә, фактик ялгышлары булмаса, бай телдә, образлы итеп язылса, стиль бердәмлеге сакланса, «5» ле куела. (Бер орфографик яисә ике пунктуацион (грамматик) хата булырга мөмкин.)
2.Язманың эчтәлеге нигездә темага туры килсә, хикәяләүдә зур булмаган ялгышлыклар күзәтелсә, бер-ике фактик хата җибәрелсә, теле бай, стиль ягы камил булып, ике орфографик, өч пунктуацион (грамматик) яисә бер-ике сөйләм ялгышы булса, «4» ле куела.
3. Эчтәлекне бирүдә җитди ялгышлар, аерым фактик төгәлсезлекләр булса, хикәяләүдә эзлеклелек югалса, сүзлек байлыгы ярлы булса, стиль бердәмлеге дөрес сакланмаган җөмләләр очраса, өч орфографик, дүрт пунктуацион (грамматик) яисә өч-дүрт сөйләм хатасы булса, «3» ле куела.
4. Язма темага туры килмичә, фактик төгәлсезлекләр күп булып, план нигезендә язылмаса, сүзлек байлыгы бик ярлы булса, текст кыска һәм бер типтагы җөмләләрдән торып, сүзләр дөрес кулланылмаса, стиль бердәмлеге сакланмаса, биш орфографик, сигез пунктуацион (грамматик) яисә дүрт — алты сөйләм хатасы булса, «2» ле куела.

Өйрәнелә торган материалның сәгатьләргә бүленеше
	№
	Бүлекләр
	Сәгатьләрсаны
	Белем һәм күнекмәләр

	1
	Тел – аралашу чарасы, иҗтимагый һәм сәяси күренеш. 
Телнең төп функцияләре.
Тел  һәм сөйләм 
	4
	Дөньядагы телләр һәм аларны төркемләү. Төрки телләр. Башка телләр арасында татар теленең урыны Татарлар яши торган төбәкләр.
Татар теленең төп тармаклары: фонетика, лексикология, сүз ясалышы, грамматика һ.б.

	2
	Фонетика.Орфоэпия. Графика. Аваз. Басым. Интонация
	5
	Транскрипция. Басым. Интонация. Орфоэпия. Фонетик анализ. Орфография принциплары.

	3
	Лексикология
	10
	Лексика һәм лексикология. Туры һәм күчерелмә мәгънәле сүзләр. Омоним, синоним, антоним сүзләр. Этимология. Фразеологизм . Лексикография 

	4
	Сүз төзелеше һәм сүз ясалышы
	4
	Сүз төзелеше һәм сүз ясалышы. Сүзнең тамыры, нигезе һәм кушымчалары
Сүз ясалу ысуллары

	5
	10 нчы сыйныфта үткәннәрне кабатлау
	3
	

	6
	Бәйләнешле сөйләм үстерү
	8
	Укыган әсәргә бәяләмә, мәкалә язу, характеристика язу, тәрҗемә итү

	
	Барлыгы
	35
	


Укыту – методик комплекты
Татарстан Республикасы  Мәгариф һәм фән министрлыклары тарафыннан тәкъдим ителгән 10 нчы сыйныф өчен Р.С. Абдуллина, Г.М. Шәйхиева  тарафыннан эшләнгән татар теле дәреслеге (Казан: Татарстан китап нәшрияты,2012).
Өстәмә әдәбият
3. Татар теле морфологиясе. Ф.М. Хисамова.- Казан, “Мәгариф”, 2005. 
6. Татар теленнән күнегүләр һәм тестлар. Ф.Ф.Харисов, Ч.М.Харисова. Казан, “Яңалиф”, 2006. 
7.Татар теленнән тестлар. Н.В.Максимов. Казан, “Мәгариф”, 2008. 
8. Изложениеләр җыентыгы: Татар урта гомуми белем бирү мәктәбенең 5-11, рус телендә урта гомуми белем бирүче мәктәпнең 2-11 нче сыйныфлары өчен.-Казан: Мәгариф, 2003 
10. Язма эшләр җыентыгы. Ч.М.Харисова. Казан, “Мәгариф”, 2004. 
11.Татар теле. Анализ үрнәкләре/Ч.М.Харисова.- Казан,:Мәгариф, 2009.-119б. 
Мәгълүмат чыганаклары
http://www. tatedu.ru ТР Мәгариф һәм фән министрлыгы
http://www.edu. kzn.ru  ТР Мәгариф һәм фән министрлыгы Белем полрталы
http://www.mon.tatar.ru
http://pedsovet.org  Бөтенроссия интернет-педкиңәшмәсе
http://. suzlek.ruon- line  русча сүзлегеhttp://. Kitapxane.at.ru    татар телендәге әдәби әсәрләр китапханәсеhttp://. Tatar.com.ru    татар теле сүзлекләр һәм үзөйрәткечләр

	№
	Дәрес темасы
	Дата

	
	
	план
	факт

	· 
	Тел - аралашучарасы, иҗтимагыйһәмсәясикүренеш
	1 атна
	

	· 
	Телнеңтөпфункцияләре
	2 атна
	

	· 
	Дөньядагытелләрһәмаларнытөркемләү. Төрки телләр. Башка телләр арасында татар теленең урыны.Татар тел белеменең төп тармаклар
	3 атна
	

	· 
	Сөйләмнең төп берәмлекләре
	4 атна
	

	· 
	Сөйләм төрләре. Язма һәм телдән сөйләм. Монологик һәм диалогик сөйләм.
	5 атна
	

	· 
	Фонетика. Аваз һәм хәреф. Транкрипция
	6 атна
	

	· 
	БСҮ Изложение язу. “Балачакның соңгы төне”
	7 атна
	

	· 
	Тартык авазлар үзгәреше. Тартык авазлар охшашлану.
Тартыкларның чиратлашуы.
	8 атна
	

	· 
	Интонация. Сүзне оештыручы иҗек басымы.
	9 атна
	

	· 
	Сочинение “Шәфкатьлелек бизи кешене”
	10 атна
	

	· 
	Орфоэпия. Сузык һәм тартык авазларның дөрес әйтелеше
	11 атна
	

	· 
	Сүзгә фонетик анализ ясау
Орфография.
	12 атна
	

	· 
	Контроль диктант”    Сөйкемле булыгыз, кызлар!” 
	13 атна
	

	· 
	Лексикология. Синонимнар һәм антонимнар
	14 атна
	

	· 
	Синонимнар һәм антонимнар
	15 атна
	

	· 
	Күп мәгънәле сүзләр. Омонимнар һәм охшаш яңгы-рашлы сүзләр.
	16 атна
	

	· 
	Фразеология һәм этимология
	17 атна
	

	· 
	Фразеологик сүзләр
	18 атна
	

	· 
	Телнең сүзлек составы. Калькалар
	19 атна
	

	· 
	Калькалар
	20 атна
	

	· 
	Тарихи сүзләр,
архаизмнар һәм неологизмнар.
	21 атна
	

	· 
	Лексикография.
	22 атна
	

	· 
	Диктант. Язгы таң.
	23 атна
	

	· 
	Лексикография. Сүзгә лексик анализ.
	24 атна
	

	· 
	Сүз төзелеше: сүзнең тамыры, нигезе һәм кушымчалар.
	25 атна
	

	· 
	Сүз ясалу ысуллары.
	26 атна
	

	· 
	Татар һәм рус телләрендә сүз төзелеше.
	27 атна
	

	· 
	Сүзләрнең төзелешен һәм ясалышын тикшерү
	28 атна
	

	· 
	БСҮ    Ирекле сочинение 
	29 атна
	

	· 
	Татар тел белемендә сүз төзелеше, сүз ясалышы өлкә-сендә эшләгән галимнәр һәм аларның төп хезмәтләре
	30 атна
	

	· 
	Арадаш аттестация (грамматик биремле диктант). Аналар һаман юксына
	31 атна
	

	· 
	10 нчы сыйныфта үткәннәрне гомумиләштереп кабатлау. 
	32 атна
	

	· 
	10 нчы сыйныфта үткәннәрне гомумиләштереп кабатлау. Телнең функцияләре.
	33 атна
	

	· 
	Фонетика, лексика, сүз төзелешен кабатлау.
	34 атна
	

	· 
	10 нчы сыйныфта үткәннәрне гомумиләштереп кабатлау
	35 атна
	



                                                  Кушымта. ( 1 нче яртыеллык)
Сөйкемле булыгыз, кызлар!
Кешене мәхәббәтле, сөйкемле, йөзе нурлы булган өчен яраталар. “ Йөз нуры” – ул кеше рухының, күңеленең чагылышы. Акыллы, саф күңелле, кешелекле, күркәм холыклы кешенең йөзе нурлы була. Шулай түгелме? Леонардо да Винчиның Мона Лизасын, Рубенс картиналарын игътибар белән карагыз. Ул картиналардагы хатын-кызларны йөз сызыклары гына чибәр итми
Аларны чибәр иткән нәрсә - күңел сафлыгы, рух бөеклеге, яшәү шатлыгы. 
Рух байлыгы, белем, акыл кешегә тумыштан бирелми. Аны һәркем үзендә булдыра ала. Игътибарлылык, сизгер күңел, ярдәмчеллек – шулай ук тәрбиядән килә торган сыйфатлар. 
Шунысын әйтик, бу сыйфатлар – зирәк акыл, хисләр сафлыгы – беркайчан да, бер халыкта да кыйммәтен югалтмаганнар һәм һәрвакыт кешене бизәүче сыйфатлар булып саналганнар. 
Акыллы, белемле, саф күңелле кешенең күркәм сыйфатлары аның һәр карашында, һәр хәрәкәтендә, һәр сүзендә чагылып, сөйкемлелек, мәхәббәт өстәп тора. 
Сөйкемле булыгыз, кызлар! 
Бирем.
1. Ирен гармониясе күзәтелә торган сүзләрнең астына сызарга.
II яртыеллык        
Язгы таң.
Әкрен генә яктыра. Урманда тып-тын, хәтта бөреләр пышылдавы да ишетелми. Кояш чыгарга иртәрәк әле. Шулай да яктылык караңгылыкны торган саен кысрыклый, биек таулар артына куа.
Беренче булып сайрар кошлар уянды. Җылы яктан былтыргы ояларын сагынып кайткан кошлар чибәр-чибәр каен кызларын, төз буйлы нарат егетләрен, яктырганнан-яктыра барган язгы иртәне мактап җырларга тотындылар. Бу җыр йокыдан әле арынып җитмәгән агачларга бишек җыры булып ишетелә иде. 
Урманда кар күптән түгел генә эреп беткән, ахры, анда-санда, алка-алка булып сулар җыелып тора. Кардан арчылган җирне би- зәргә теләгәндәй, яшел күлмәк киеп чыккан умырзаялар башларын түбән игәннәр. Чү! Чәчәкләрне сискәндереп, ботак сынган тавыш ишетелде. Ак йөзле умырзаялар, башларын күтәреп, сары керфекле күзләре белән миңа карадылар. Саксызлыгым аркасында тәмле йокыгызны бүлдем сезнең, кичерегез мине, чәчәкләр! Курыкмагыз! Юк, юк! Мин сезгә тимим. Сезнең берегезне дә һәлак итәргә теләмим. Мин тормышны яратам! (137 сүз.) (И.Газизовтан)
Бирем. 1. Гарәп-фарсы алынмаларына 3 әр сүз уйлап язарга.
2. Билгеләнгән җөмләнең схемасын сызарга. 
Арадаш аттестация эше
Аналар һаман юксына.
Хәтер... Ана тәрәзә янына баскан да тирән уйга чумган... Ул иң чиста, иң матур күлмәген кигән, башына бизәкле ак яулыгын бәйләгән, гәрәбә муенсасын таккан. Дивардагы сәгать вакытны саный. Алтмыш дүрт ел буена минутларны һәм сәгатьләрне барлый ул. Өстәлдә саргайган өчпочмаклы солдат хатлары ята. Диварда улының рәсеме эленеп тора. Ананың баласыннан шушы кадерле истәлекләр генә калган.
Хәсрәтле уйларга талган, хәтер диңгезендә йөзә ана. Улының фронтка киткәнен бүгенгедәй хәтерли ул.
Әнә, чаналы ат, урамны артта калдырып, каршыдагы сөзәк тауга менгән юлга чыкты. Егет ашыкмый гына чана артыннан атлый. Туктый да, авылына борылып, яңгыравыклы тавыш белән җырлап җибәрә: “Бу китүдән кайта алмасак, сау булыгыз, туганнар!” Ана бу җырны көн саен күңеленнән көйли. 
Әйе, аналар күңеле беркайчан да картаймый. Ул, еллар үткән саен, һаман нечкәрә һәм сафлана гына бара. Аналарның хәтерләре дә кайнап типкән чишмә башы кебек. (133 сүз.) ( К. Тәхаветдиновтан)
Бирем.
I вариант. 1. Чиста, кебек, кадерле сүзләренең синонимнарын табып язарга. ( 3 балл)
2. Сәгать сүзенә фонетик анализ ясарга. ( 9 балл)
Кулланма. . Татар теленнән диктантлар һәм изложениеләр җыентыгы:   “Рус мәктәпләрендә укучы татар балалары”на . 5-11 с-флары өчен Укытучылар өчен кулланма/М.Г.Измайлова/-Казан ОО”Печать-Сервис- “XXI  век,2013
Диктантны бәяләү.
	Билге
	Хаталар саны

	“5”
	0/0, 0/2, 1/0 пөхтә эшкә

	“4”
	2/2,яки  1/4


	“3”
	-4/4, 3/6

	“2”
	6/5 , 5/8




Биремне бәяләү.
1.    -3 балл
2.- 9  балл
Барлыгы 12 балл.
12 балл  -    “5”билгесе куела.  100%
8-9 балл – “4” билгесе куела.70%-83%
5-6 балл   -  “3” билгесе куела.40-69%
0-4балл -    “2” билгесе куела.  40 

